
PRESPA  OHRID
N ATURE TRUST

Me një gjatësi prej 8 km, 
ky shteg nis nga fshati 
Diellas dhe ndjek një rrugë 
me kalldrëm që përshkon 
livadhe të gjelbëruara dhe 
të mbushura me florë të 
larmishme. Shtegu 
përfundon me pamje 
mahnitëse të liqenit, duke 
ofruar gjithashtu mundësi 

të shkëlqyera për të 
vëzhguar dhe shijuar bukuritë 

e natyrës.

Ky shteg i gjatë prej 10.98 km 
shërben si një lidhje midis 
shtigjeve nr. 2 dhe nr. 5 të parkut, 
duke kaluar përmes peizazheve 
të mrekullueshme malore. 
Shtegu përfundon pranë 
Gollomboçit dhe gjatë rrugës 
ofron pamje magjepsëse të liqenit 
dhe malit nga ana e Parkut 
Kombëtar të Prespës në Greqi, 
duke dhuruar një përvojë të 
paharrueshme.

Shtegu 
Diellas – Gollomboç

SHTIGJET E PRESPËS: 
NJË TRASHËGIMI NATYRORE 
DHE KULTURORE 
ME "BALKANIA ROUTE"

Në kuadër të projektit "Balkania Route", mbështetur 
nga Bestbelt, synohet forcimi i infrastrukturës 
ekzistuese të shtigjeve përgjatë Brezit të Gjelbër të 
Ballkanit dhe krijimi i një shtegu ecjeje 3500 km që 
përshkon disa shtete, përfshirë Rumaninë, Serbinë, 
Bullgarinë, Shqipërinë, Maqedoninë e Veriut, Greqinë 
dhe Turqinë. Në këtë drejtim, PPNEA, në bashkëpunim 
me aktorë lokalë, ka realizuar vizualizimin e shtigjeve 
që lidhin Shqipërinë me Malin e Zi, Kosovën dhe 
Maqedoninë e Veriut. Parku Kombëtar i Prespës dhe 
Peizazhi i Mbrojtur Liqeni i Pogradecit janë pjesë e 
Rezervës së Biosferës Ohër- Prespë, të cilat janë të 
lidhura jo vetëm nga pikëpamja natyrore por gjithashtu 
edhe hidrologjike.
Për një përvojë unike, ofrohet mundësia për të 
eksploruar shtigjet lokale dhe shtegun ndërkufitar 
“Balkania route” i cili përshkon fshatin Tushemisht dhe 
kalon përtej kufirit. Këto shtigje ofrojnë mundësi të 
jashtëzakonshme për promovimin e biodiversitetit dhe 
vlerave natyrore të rajonit; nxitjen e turizmit të 
qëndrueshëm; krijimin e vendeve të reja të punës në 
fusha si udhërrëfyes mali, vëzhgimin e shpendëve dhe 
edukimin natyror. Kjo nismë jo vetëm që promovon një 
trashëgimi natyrore dhe kulturore unike, por gjithashtu 
fuqizon komunitetet lokale dhe përforcon rolin e 
Shqipërisë si një destinacion i rëndësishëm në Brezin e 
Gjelbër të Ballkanit.

Ky shteg prej 10 km fillon 
me një ecje të shkurtër nga 
posta kufitare në 
Zagradec, duke vijuar 
përgjatë liqenit të 
Prespës së Vogël. 
Rruga kalon pranë 
ndërtesave historike 
ushtarake dhe 
përfundon afër vijës 
kufitare me Greqinë, 
duke ofruar pamje të 
qeta dhe relaksuese të 
bregut të liqenit dhe 
natyrës përreth.

Shtegu 
Zagradec – Prespa e Vogël

Shtegu Goricë e Vogël – Gollomboç

ZHVILLIMI I
EKOTURIZMIT

NË PARKUN KOMBËTAR
TË PRESPËSLEGJENDA

Balkania Route



Me një rrugë të rrumbullakët që fillon nga ndërtesa 
e Parkut Kombëtar të Prespës, shtegu i Panoramës i cili 
është 5.74 km përshkon peizazhe mahnitëse mbi liqenet 
dhe natyrën përreth. Një zgjedhje ideale për ata që 
kërkojnë qetësi dhe ndërlidhje me natyrën. Në çdo hap, 
ky shteg të fton në harmoninë e mrekullueshme mes 
tokës, ujit dhe qiellit. 

Shtegu i Panoramës

Nisja nga fshati Pustec 
dhe vijimi përgjatë 
shtegut nr. 4 të parkut 
të çon në një udhëtim 
të veçantë në zemër të 
natyrës të Parkut 
Kombëtar të Prespës. 
Ky shteg prej 10.15 km 
kalon pranë fshatit 
Diellas dhe zonës 
qendrore të parkut. 

Nisur nga rruga kombëtare midis Goricës së Madhe 
dhe kufirit me Maqedoninë e Veriut, ky shteg është 
19.88 km i gjatë dhe ngjitet drejt Pllajës së Pusit në 
lartësinë 2288 m. Nga maja shfaqen pamje 
spektakolare të tre liqeneve të Ohrit, Prespës së 
Madhe dhe të Vogël, si dhe kufijtë e Shqipërisë, 
Greqisë dhe Maqedonisë së Veriut.

Shtegu Tre Liqenet

Gjatë muajve të pranverës dhe verës, shtegu bëhet një 
pikë e preferuar për adhuruesit e natyrës, falë mundësisë 
unike për të vëzhguar pelikanin kaçurrel (Pelecanus 
crispus) dhe pelikanin rozë (Pelecanus onocrotalus) në 
habitatin e tyre natyror. Pamjet panoramike të ishullit 
Maligrad plotësojnë këtë përvojë të paharrueshme, duke e 
bërë këtë shteg një destinacion ideal për dashamirësit e 
biodiversitetit dhe aventurës.

Shtegu i
Pelikanit

Ky shteg prej 12.48 km fillon nga fshati Kallamas, duke 
kaluar nëpër Manastirin e Shën Marenës, një monument 
kulture i veçantë, dhe vijon përgjatë liqenit të Prespës për 
të arritur tek kishat eremite shekullore. Rruga ngjitet në 
lartësi, duke ofruar ndalesa panoramike me pamje drejt 
maleve të Maqedonisë së Veriut dhe Greqisë.

Ky shteg unik prej 17.8 km 
që nis nga fshati Zaroshkë 
dhe shtrihet drejt pllajës 
kufitare me Greqinë, lidh në 
mënyrë natyrore dy liqenet e 
mrekullueshme të Parkut 
Kombëtar të Prespës. 
Zona njihet për biodiversitetin 
e pasur që strehohet në këtë 
ekosistem të ndërlidhur dhe 
peizazhet e liqenit, 
të ndërthurura me historinë 
e shpellës së Trenit, e bëjnë 
këtë shteg një përvojë 
të veçantë.

Shtegu i
Brezit të Gjelbër

Shtegu i 
Kallamasit

Parku Kombëtar i Prespës ka përjetuar një zhvillim të 
ndjeshëm në fushën e ekoturizmit vit pas viti, duke u 
kthyer në një destinacion të preferuar për vizitorët vendas 
dhe të huaj. Ky park i jashtëzakonshëm, i njohur për 
pasuritë e tij natyrore dhe biodiversitetin unik, ofron një 
përvojë të veçantë për ata që kërkojnë të eksplorojnë 
peizazhe të paprekura dhe që mbartin shumë histori. 
Grupe të shumta turistësh, të tërhequr nga bukuria e 
rrallë e zonës, zgjedhin të përshkojnë shtigjet e parkut, të 
cilat shpalosin një mozaik mbresëlënës të florës, faunës 
dhe trashëgimisë kulturore në çdo hap. 
Përmes këtyre shtigjeve, vizitorët përjetojnë një lidhje të 
drejtpërdrejtë me natyrën, duke ndjerë harmoninë dhe 
qetësinë që vetëm Parku Kombëtar i Prespës mund të 
ofrojë. Shtigjet e shumta të krijuara ofrojnë jo vetëm 
mundësi për ecje dhe eksplorim, por edhe për 
ndërgjegjësim mbi rëndësinë e ruajtjes së mjedisit. Këto 
përpjekje e kanë kthyer parkun në një model të 
suksesshëm të bashkëjetesës mes turizmit dhe mbrojtjes 
së natyrës.

"RRUGËT E PRESPËS: UDHËTIME NË 
HARMONI ME NATYRËN 
DHE KULTURËN"

Parku Kombëtar i Prespës ofron një rrjet të pasur 
shtigjesh që lidhin natyrën e paprekur me kulturën e 
zonës, duke krijuar mundësi unike për të eksploruar 
biodiversitetin dhe trashëgiminë kulturore të kësaj 
hapësire të veçantë. Në vijim janë përshkrimet e disa 
prej shtigjeve më të spikatura, të cilat janë zhvilluar ndër 
vite nga specialistët e Parkut Kombëtar të Prespës dhe 
zhvilluar me tej në kuadër të projektit "Balkania Route" 
nga organizata PPNEA.

